КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ
"Этилöвöй спирт, алкоголя да спирта прöдукция вöчöмöн да вузалöмöн государствосянь веськöдлöм йылысь" Федеральнöй оланпаслöн 20 статьяö вежсьöм пыртöм кузя Коми Республикаса Государственнöй Сöветлöн законодательнöй водзмöстчöм йылысь

Россия Федерацияса Оланподувлöн 104 статья серти, Россия Федерацияса Федеральнöй Собраниелöн Государственнöй Думаса Регламентлöн 103, 104 статьяяс вылö мыджсьöмöн, Коми Республикаса Государственнöй Сöвет шуис:
1. Пыртны Россия Федерацияса Федеральнöй Собраниелöн Государственнöй Думаö законодательнöй водзмöстчöмöн "Этилöвöй спирт, алкоголя да спирта прöдукция вöчöмöн да вузалöмöн государствосянь веськöдлöм йылысь" Федеральнöй оланпаслöн 20 статьяö вежсьöм пыртöм йылысь" федеральнöй оланпас бала (водзö – федеральнöй оланпас бала) (содтыссьö).
2. Ыстыны тайö Шуöмсö да федеральнöй оланпас баласö Россия Федерацияса Федеральнöй Собраниелöн Федерация Сöветö, Федерация Сöветлöн членъяслы – Коми Республикаöс петкöдлысьяс И.В. Васильевлы, Е.Н. Трофимовлы, Коми Республикасянь Россия Федерацияса Федеральнöй Собраниелöн Государственнöй Думаса депутат Ю.А. Спиридоновлы да Россия Федерацияса субъектъяслöн государственнöй власьт законодательнöй (бöрйöм) органъяслы.

3. Корны Россия Федерацияса Федеральнöй Собраниелöн Государственнöй Думаса депутат Юрий Алексеевич Спиридоновöс ошкыны Россия Федерацияса Федеральнöй Собраниелöн Государственнöй Думаса заседание вылын Коми Республикаса Государственнöй Сöветлысь тайö водзмöстчöмсö.
 4. Вöзйыны Россия Федерацияса субъектъяслöн государственнöй власьт законодательнöй (бöрйöм) органъяслы ошкыны Гоми Республикаса Государственнöй Сöветлысь тайö законодательнöй водзмöстчöмсö.

5. Индыны Россия Федерацияса Федеральнöй Собраниелöн Государственнöй Думаын индöм федеральнöй оланпас бала видлалігöн  Коми Республикаса Государственнöй Сöветöс официальнöй петкöдлысьöн Коми Республикаса Государственнöй Сöветлöн Бюджет, вот да экономическöй политика комитетöн веськöдлысь Белла Леонидовна Забровскаяöс. 
6. Тайö Шуöмыс вынсялö сійöс примитан лунсянь.

Коми Республикалöн

Государственнöй Сöветса 
Веськöдлысь                                                                       М.Д. Истиховская

Сыктывкар

2007 вося октябр 25 лун

IV-2/58 №
Пыртö
Коми Республикаса

Государственнöй Сöвет

Бала

ФЕДЕРАЛЬНÖЙ ОЛАНПАС

"Этилöвöй спирт, алкоголя да спирта прöдукция вöчöмöн да вузалöмöн государствосянь веськöдлöм йылысь" Федеральнöй оланпаслöн 20 статьяö вежсьöм пыртöм йылысь

1 статья

Пыртны "Этилöвöй спирт, алкоголя да спирта прöдукция вöчöмöн да вузалöмöн государствосянь веськöдлöм йылысь" 1995 во ноябр 22 лунся 171-ФЗ №-а Федеральнöй оланпаслöн 20 статьяö (Россия Федерацияса законодательстволöн собрание, 1995, 48 №, 4553 ст.; 2001, 53 №, 5022 ст.; 2002, 30 №, 3026 ст.; 2005, 30 №, 3113 ст.; 2007, 1 №, 11 ст.) татшöм вежсьöм:

3 пунктса медбöръя абзац гижны тадзи:

"Ёрдö шыöдчöм сетöмкöд öттшöтш лицензируйтысь орган вермö дугöдлыны лицензияыслысь вынсö кадколаст вылö, кытчöдз оз вынсяв ёрдлöн решение.".
2 статья

Тайö Федеральнöй оланпасыс вынсялö сійöс официальнöя йöзöдан лунсянь.
Россия Федерацияса 

Президент                                                                                          В.Путин
"Этилöвöй спирт, алкоголя да спирта прöдукция вöчöмöн да вузалöмöн государствосянь веськöдлöм йылысь" Федеральнöй оланпаслöн 20 статьяö вежсьöм пыртöм йылысь" 
федеральнöй оланпас бала дорö
ГÖГÖРВОÖДАНА ГИЖÖД

"Этилöвöй спирт, алкоголя да спирта прöдукция вöчöмöн да вузалöмöн государствосянь веськöдлöм йылысь" 1995 во ноябр 22 лунся 171-ФЗ №-а Федеральнöй оланпаслöн 20 статьяса 3 пункт серти (водзö – Оланпас) этилöвöй спирт, алкоголя да спирта прöдукция вöчöм да вузалöм вылö лицензия вермö бырöдсьыны ёрд решениеöн лицензируйтысь органлöн шыöдчöм серти. Ёрдлöн решение вынсявтöдз лицензируйтысь орган вермас дугöдлыны лицензиялысь вынсö.

Сэк жö Оланпасöн абу регулируйтöма, корсянь лицензируйтысь орган вермö дугöдлыны этилöвöй спирт, алкоголя да спирта прöдукция вöчöм да вузалöм вылö лицензиялысь вынсö лицензия бырöдöм йылысь ёрдö шыöдчигöн: ёрдö шыöдчöмсянь либö ёрд решение примитöмсянь.
Сы вöсна, мый абу стöча индöма кадколастыс, корсянь лицензируйтысь орган вермö дугöдлыны этилöвöй спирт, алкоголя да спирта прöдукция вöчöм да вузалöм вылö лицензиялысь вынсö лицензия бырöдöм йылысь искöн ёрдö шыöдчигöн, то тайö збыль вылö вайöдö судебно-арбитражнöй вензьöмъясö.

Федеральнöй оланпас бала примитöм серти позяс лицензируйтысь органъяслы дугöдлыны этилöвöй спирт, алкоголя да спирта прöдукция вöчöм да вузалöм вылö лицензиялысь вынсö ёрдö шыöдчöмын подулöн лоысь торкöмсö артыштöмöн сійö кадсяньыс, кор лицензируйтысь орган шыöдчö ёрдö лицензия бырöдöм йылысь шыöдчöмöн.

"Этилöвöй спирт, алкоголя
 да спирта прöдукция вöчöмöн
 да вузалöмöн государствосянь 
веськöдлöм йылысь" 
Федеральнöй оланпаслöн 20 статьяö
 вежсьöм пыртöм йылысь" 
федеральнöй оланпас бала дорö
содтöд

"Этилöвöй спирт, алкоголя да спирта прöдукция вöчöмöн да вузалöмöн государствосянь веськöдлöм йылысь" Федеральнöй оланпаслöн 20 статьяö вежсьöм пыртöм йылысь" федеральнöй оланпас бала примитöмкöд йитöдын вынтöммöм, дугöдлöм, вежöм либö примитöм федеральнöй законодательство актъяслöн

ЛЫДДЬÖГ

"Этилöвöй спирт, алкоголя да спирта прöдукция вöчöмöн да вузалöмöн государствосянь веськöдлöм йылысь" Федеральнöй оланпаслöн 20 статьяö вежсьöм пыртöм йылысь" федеральнöй оланпас бала примитöм вöсна оз ковмы лыддьыны вынтöмöн, дугöдлыны, вежны да примитны федеральнöй законодательстволысь актъяс.
Коми Республикалöн

Государственнöй Сöветса 
Веськöдлысь                                                                     М.Д. Истиховская

"Этилöвöй спирт, алкоголя
 да спирта прöдукция вöчöмöн
 да вузалöмöн государствосянь 
веськöдлöм йылысь" 
Федеральнöй оланпаслöн 20 статьяö
 вежсьöм пыртöм йылысь" 
федеральнöй оланпас бала дорö
содтöд

"Этилöвöй спирт, алкоголя да спирта прöдукция вöчöмöн да вузалöмöн государствосянь веськöдлöм йылысь" Федеральнöй оланпаслöн 20 статьяö вежсьöм пыртöм йылысь" 

федеральнöй оланпас баласö 

СЬÖМ ДА ЭКОНОМИКА БОКСЯНЬ ПОДУЛАЛÖМ

"Этилöвöй спирт, алкоголя да спирта прöдукция вöчöмöн да вузалöмöн государствосянь веськöдлöм йылысь" Федеральнöй оланпаслöн 20 статьяö вежсьöм пыртöм йылысь" федеральнöй оланпас бала примитöм вылö федеральнöй бюджетысь содтöд сьöм оз ковмы. 

Коми Республикалöн

Государственнöй Сöветса 
Веськöдлысь                                                                      М.Д. Истиховская

